
Inatsisartut illussaat nutaassad pillugu suliagarnermi Killiffik

Kingullermiit

Allattoqarfik arlaleriarluni Siulittaasoqarfiup piginnaatitsinera tunuliaqutaralugu
suliffeqarfinnit illussanik titartaasartut TNT-mit aamma Qarsog-mit, sanaartornermi
siunnnersortsit pilersaarusiortullu Inuplanimit, Attaveqgatigiinnermut
Naalakkersuisogarfimmit llluut A/S-imillu aallartitanik ataatsimeegateqgarpog. Kingulleq
taanegartoq illussap napparneqgarnissaanut taassumalu taarsigassarsinikkut
aningaasalersornegarnissaanut akisussaasuuvoq pingaarneg. Inatsisilerituut suliffeqarfiat
Malling & Hansen Damm tamatuma saniatigut allaffigegatigineqartarpoq.

Oqallinnerit taakku tunuliagqutaralugit pitsaanerpaasumillu ingerlatsinissaq siunertaralugu
suliamik Inatsisartut illussaata napparneqarneranik kingunegartussamik ingerlatsinerup
aallarnisarnera ersilerpoq.

Pilersaarutip ingerlateqqginnera

llluatungerisanik oqalogateqgarnerit aallaavigalugit siunertamut pitsaanerpaasumik —
piaarnerpaasumillu — suliap siuariartornera ima ilusegartussatut illuatungeriinnit
isumagatigiissutigineqarpoq:

1. Sanaartortitsisup Siunnersortaanik togqgaaneq (illussanik titartaasartut): TNT kiisalu
Qarsoq suliamik tamatuminnga tigusisinnaanertik isumaliutigequllugu
ginnuiginegarput. Tamanna suliffeqarfinnut taakkununnga marlunnut
isumatusaarluni alloriarneruvoq taakkumi illussanik titartaasartunik
unammititsinissamut peqataanissamut periarfissagassannginnamik, tassami
sanaartortitsisup siunnersortai illussanik titartaasartunik unammisitsinissamut
pegataasinnaanngimmata. Siunnersortsitut suliat
suliariumannittussarsiuuneqgarnissaannik Inatsisiliat piumasaqgaatitagannginnerat
ogaatiginegassaaq. Teknikkikkut Inuplanimit tapersernegarluni sanaartortitsisumut
siunnersortiunissaminut suliffeqarfik TNT soqutiginnittoq ogaatigalugu allakkat uku
allannegarnerat nalerorlugu suliffegarfik nalunaarpoq. Tamanna
akissuteqaataasutut iluarisimaarnartutut nalilerneqartariagarpoq, taamaalilluni
Inatsisartut suliassaataannik ingerlatsineq suleqatigiinnit suliamut
ilisimasagarluartunit sumiifimmullu kisarluarsimasunit atagatigiissaarnegassaaq.

2. Sanaartortitsisup siunnersortaa suliap ataatsimut isigalugu maanna killiffianik
pisariagartitaanillu minnerunngitsumik pisariagartitanik maannakkut amigaataasunik
naammattumilluunniit matussuserneganngitsunik nalunaarsuinermik
Siulittaasoqgarfik pegatigalugu Allattogarfimmi suliagassaaq, taamatullu katillugu
ganog annertutigisumik nateqarnissaanik misissuissalluni. Tassani pissutsit

Isumannaallisaanermut, pilersugaanermut, aqqusinerniit palliguffinnut, tusarnaariat
isaariaannut, atortulersuutinut teknologiskiusunut il.il. tunngassuteqartut
tamarmiullutik ataatsimut sanaartukkap tamarmiusup pilersaarutaanik
inerneqarumaartut ilanngullugit. Tamanna illogarfiup iluani giterpasissumi
nunaminertamik sanaartorfissaqgissumik nassaarnissamik kiisalu illogarfiup iluani
sanaartugassanik pilersaarusiamut tapiliussassamik sanaartornermi siunnersorti
isumannaarissaad.

3. Sanaartornermut pilersaarusiaq tamarmi ataatsikkut illussanik titartaasartunik unam-
misitsinermik kiiisalu sanaartukkap napparneqarnissaanut neqerooruteqartitsinermik
imagartoq malillugu ataatsimut suliariumannittussarsiuunnegassaaq. Tamanna
illussanik titartaasartut Kalaallit Nunaanni angerlarsimaffeqgartut najuuttullu kisimik
pegataanissamut kaammattornegarfigisaannik “Qaaqqusilluni illussanik
titartaasartunik unammisitsineq” atorlugu aaqgissuussinikkut pissaagq.
Unammisitsinermi pegataasoqgarluarnissaata isumannaarniarlugu, tamannalu
peqataasut iluagutaasussatut isigigunikku, suliffegarfinnik nunap iluaneersunik
nunanilluunniit allaneersunik sulegatissarsiornissaq kaammattuutiginegartoq
suliffegarfinnut illussanik titartaasarfiusunut paasititsissutiginegassaag.

4. Pilersaarusiap aallartinnerani sanaartornermut pilersaarusiamik suliagarnermi
piaartumik entreprengrinik ingenigrinillu sulegateqgarnissamut illussanik titartaasartut
ataatsimut negerooruteqartitsinerup atornegarneratigut “pinngitsaalinegassapput”.
Sanaartukkamut pilersaarusiaq ataatsimoortumik suliarilluagaasoq taamak
iliornikkut ajugaasutut toqgagaassaaq, taamatullu illup napparneqarnissaanut akinik
piviusunik tunngaveqarluni negeroorutegartoq. Tamatuma aamma pilersaarusiamik
ajugaasumik toggaaniarluni nalilersuinermi titartarnegarnermi torrallataassuseq,
akunnaatsuliaassuseq pissutsillu aningaasartuutegarnermut tunngassuteqartut ilan-
ngunnegarnissaat isumannaassavaa, taamaaliornikkullu aningaasartuutinut missi-
ngiutinik sippuinermik peqqutegartumik inuttaasunit
isornartorsiorneqgaratarsinnaaneq killilersimaarnegassaaq*. Ajugaasoq
toggarneqareerpat piaartumik sanaartorneq aallartinnegarsinnaavoq. Taamatut
periusegarluni sanaartortitsineq iluatsittumik pisortanit siornatigut
atorneqartareerpoq, soorlu aamma Atuarfik Hans Lyngep kiisalu Naluttarfik Maliup
sanaartorneqgarnerini taamaattoq. Sanaartornerup piaarnerusumik aallartittarnera
ilusilersugaanikkullu takorlukkersuutit piviusorsiornerusarneri taassuma
pitsaaneroqutigivai, kinguaattooratarsinnaanerit
aningaasartuuteqarnerusariagaratarsinnaanerillu taamatut ikilisillugit.

5. Neqgerooruteqartitsinermut pegataasut suliamilli tigusinngitsut aalajangersimasumik
annertussusilimmik aningaasartuutiminnut matussusiiviginegarnissaannut aningaa-
sartuutit aaqqgissuullugu pilersaarusiamut aningaasaliissutinut siusinnerusukkut

! Taakku ogimaagatigiissaarnegarneri negeroorummi nassuiaatiginegassapput. Suliamik nalilersueriaatsimi
atornegartumi toggammavittut ima pingaarnersiorneqartarput: Illumik llusilersuinermut 40 pct. Atoruminas-
sutsimut 40 pct. Kiisalu aningaasartuutinik aqutsinermut 20 pct. Soorunami pissutsit allat aamma soorlu sa-
naartornermi atortussat nunatsinneersut ganoq atorneqartigineri, avatangiisit qajagalugit sanaartugaassuseq
ilil. ogimaalutaanermi ilanngunneqarsinnaapput.

Siulittaasogarfimmit ginnutiginegarnissaat aalajangiunnegartunut, aamma
ilanngunneqarnissaat periutsip qulaani taanegartup nassatarissavaa. Branchemi
tassani tamatuma malinneqartarnera nalinginnaasuuvoq, tassami illussamik
titartaalluni nappaanissamullu negeroorusiornermik suliagarneq ingammik
suliffeqarfinnut mikisunut akisoorujussuusinnaammat, taamaalillutillu suliffeqarfiit
taakku negeroorusiorlutik suliagarnerminni aningaasartuutitik
utertinnegarsinnaanngippata unammisitsinermut pegataanissamut
nangaasoorsinnaallutik. Sanaartornerup piaartumik suliarinegarnissaa kiisalu
nappaanermi akip gaffannginnissaata isumannaarneqgarnissaat eqgarsaatigalugit
aningaasartuutit taakku inissaminniipput, soorlu sanaartortitseriaaseq allakkiap
uuma imarisaani innersuussutiginegartoq naapertorlugu.

Illup angissusissaa — inissamik naammalluartumik pisariaqartitsineq

Soorlu allakkiami 10. august 2013-imeersumi paasititsissutigineqartoq suliap maannamut
killiffiani sanaartukkap angissusissaanik aningaasaliissutinillu killegarpallaamik
aalajangiussinnginnissaq kaammattuutiginegarpog. lllu pisariagartinneqartumik
missiliuigallarnikkut 3000 kvm.-inut angissusilerneqgarpoq, kisianniuna sanaartukkamik
mikinaarinnginnissaq siunissamilu inissamik siumut naatsorsuutigineganngitsumik
atortulersuutinullu pisariagartitsilersinnaanerup isumannaarnissaa sillimaffiginiarlugu
maannamuugallartog 5000 kvm.-inut angissusilerneqgarnissaa innersuussutigineqgartoq.
Sanaartukkap akia 100 mio. kr.-inut aalajangiunnagu, allakkiami 10. augustimeersumi
ogaatiginegartutut 190 mio. kr.-inut tagginneqarnissaanik tamanna isumaqgarpoqg.
Sanaartukkap ukiut 30-it ingerlaneranni akilernegartussaanera tassunga atatilliugu
nagissusertariagarpod, taamaammallu sanaartornermi akip gaffasinnerulaartup
gaammammukkaartumik akilersuinissamut periarfissat annertunerusumik
sunniuteqarfigissanngilai.

Kvadratmeteterinut aningaasartaliinernullu missingersuutit sanaartukkamut pilersaarusiap
suliarinegarnerani erseqginnerusumik najogqutalersorneqassapput.

Qulaani tunngavilersuutiginegartut aallaavigalugit pilersaarusiaq attartortitsisumit
maannamuugallartoq pitsaasuusutut nalilerlugu llluut A/S-imut nalunaarutiginegarsimasoq
ogaatiginegarsinnaavoqg.

Piffissamik atuineq

Sanaartugassamut ataatsimut negerooruteqartitsinerup qulaani eqgaaneqartutut atorneqar-
neratigut sanaartukkap piffissaliussap aalajangersimaqqissaartup iluani napparneqarnissaa
ilimagineqgarpoq. Tapiliussatut aningaasaliissutit UKA 2013-ip haggataata tungaani
akuersissutigineqareerpata suliaq pisortatigoortumik aallartinneqarsinnaavod.
Sanaatrtortitsisup siunnersortaa Siulittaasogarfimmit toggarnegartoq 2013-imi ukiuunerani
pissutsit qulaani pinegartut aallaavigalugit sukumiisumik pisariagartitat pillugit
misissueqqgissaassaaq. Suliap taassuma ingerlanneqgarneranut atatillugu Allattogarfiup
suliamut ataqatigiissaarisuata sanaartortitsisup siunnersortaanik Illluut A/S-imiillu
aallartitanik pegateqarluni Savalimmiunut, Islandimut, Danmarkimut Skotlandimullu
angalanissaat naatsorsuutiginegarpoq, taakkunani Inatsisartut illuisa ilusilersugaanerinik
unammilligassanillu qulaajaanissaq siunertaralugu. Sanaartugassamut pilersaarusiaq
naammassillugu suliarinegarsimasoq juli 2014 piareersimassasoq haatsorsuutiginegarpoq,

taamaalillunilu august 2014 ataatsimoorussamik negeroorutegartitsisogarsinnaalluni,
negeroorutegarsinnaaneq gaammatinut pingasunut killilerlugu. Tamanna pitinnagu
toggavissap inissinnegareersimanissaa piumasagaataavoq. Nalilisussat suliamik
ilisimasagartut (illussanik titartaasartut) Siulittaasoqgarfillu december 2014 nalliutsinnagu
unammisitsinermi ajugaasumik toggaassapput. Sanaartornerup januar 2015
aallartinneqgarsinnaanera naatsorsuutiginegarpog. Sanaartornerup ukiuni marlunni
ingerlasarnera nalinginnaasumik naatsorsuutiginegartarpog. Inatsisartut illussaat tamatuma
malittuanik februar 2017 Siulittaasogarfimmut tunniunneqarsinnaassaag.

Unammilligassat piusut

Siulittaasoqarfiup ullog 22. august ilaatigut gitiusumik allaffegarfimmi piusumi
sanaartorfiusussamik tulluartumik nassaarniarnermi ikiogqulluni saaffiginnissutaanut suli
Naalakkersuisut akissuteganngillat. Taamaammallu allaffissornikkut eqgaasitsissummik
nassitsisogarpog.

Alloriarneq tulleq

Aalajangiiffigisassatut siunnersuummut 2013-imi ukiakkut ataatsimiinnermi
Siulittaasogarfimmit sagqummiunnegartumut Inatsisartunillu akuerinegartumik
pilersaarummut aningaasaliissutinik isumannaarinninnissaq siunertaralugu AlS14-imut
allannguutissatut siunnersuummik Siulittaasogarfiup saqgqummiussinissaa
Siulittaasoqgarfimmit siusinnerusukkut tapersernegarpoq. Taamaattorli aningaasaliissutip
taassuma 2013-imut ilassutitut aningaasaliissutitut illuartinnegarsinnaanera pitsaasuusutut
isiginegarpoq, tamatuma kingorna sanaartornermut iluarsartuussinermulliu
aningaasaateqarfimmi sanaartornermut aningaasaliissutitut ingerlateqqinneqarluni.
Taamaaliornikkut aningaasaliissutit piaarnerusumik inississapput, atatillugulu
pilersaarusiamut aningaasaliissutit aningaasanut inatsisissami suliarinegarnermini
naalakkersuinikkut aningaasaliissutinik sukangasuumik pingaarnersiuinermut
akulerutsinnegarnissaat pinngitsuussalluni.

Inassuteqaatit

Inassutigineqarpoq,
- Pilersaarutip ingerlannegartup allakkiamillu uannga nassuiaatigineqartup ingerla-
teqginneqgarnissaa Siulittaasogarfiup tapersissagaa, aamma
- aalajangiiffigisassatut siunnersuut ilanngunnegartoq Inatsisartut ataatsimiinneranni
matumani naammassillugu suliarisassanngorlugu Inatsisartunut sagqummiunneqar-
nissaa akuersissutigineqassasoq.

Ellen Kolby Chemnitz
Allattaaneq / Nikolai Sten Christensen
Allattogarfiup pisortaa

